
Has ti gia inagada udiu l’expressiun “versets magics”? Enconuschas ti tez tals versets? Sin quei fegl anflas ti entginas informaziuns davart versets magics.
Tgei ei in verset magic?

- Igl emprem criteri ei ch’ils plaids dil verset seigien buca capeivels e ch'els hagien buca propi in senn ni in cuntegn.

Igl exempel cheusut ha in affon dalla scola primara da Trun recitau:

Eni eni dep


uclahama schnep


uclahama isatama


eni eni dep.

- Versets magics sedifferenzieschan pia da versets ordinaris. Tals versets enconuschis vus segir! Per exempel il suandont:


Ei plova, plova plievgia


ei plova tochen gievgia,


il venderdis setil’ei si,



e sin dumengia fa ei bi.

- Ei dat era versets ch'ein mo per part capeivels:


Ene mene mente,


locum tocum tente,


carabutti,


cassatutti,


simsalabim,


ed uss ei tut a fin.

Quei ei in verset magic che ha cul temps survegniu ina finiziun d’in verset ordinari propi romontscha e capeivla. Il verset sco tal ei denton buca capeivels.
Tgei ei insumma “magic” tiels versets magics? Danunder vegnan ils versets magics?

La magia ei in mied per influenzar eveniments en ina moda surnaturala. Versets magics ein ina part dalla magia.
Mintga cultura veglia haveva ses versets per scatschar il mal, per clamar il bien ed igl agid dils buns spérts. Quels versets magics vegnevan recitai da spirituals en fuorma misteriusa. Nos versets magics ein restonzas da quels. Ozildi vegnan els denton buca duvrai en quella fuorma.
Per tgei duvrein nus ils versets magics?

Quei sas ti segir il meglier! Els vegnan numnadamein surtut duvrai dad affons, per trer la sort ni sco ins di era, per “dumbrar ora”.

